
FC Barcelona. Hann hevur 
verið á landsliðnum síðani 
2008, tá ið Ísland vann bronsu 
í EM endaspælinum.

Svøríki ikki sannførandi
Meðan bæði Norra og Ísland 
løgdu fyri við at vinna, so 
haltar tað bæði hjá Danmark 
og Svøríki. Sviar vunnu fríggja­
kvøldið stórsigur – 34 – 21 – 
ímóti Polen. Í gjár hilnaðist 
tað ikki so væl hjá svium, sum 
taptu 21 – 19 ímóti Slovenia.

Sviar skulu týskvøldið í 
Göteborg spæla ímóti Polen, 
sum í gjárkvøldið tapti 31 – 24 
ímóti Sveis.

Tað er møguleiki fyri, at 
Svøríki ikki fer at røkka í 
millumumfarið, men tí møgu­
leikanum eru tað ikki nógv, 
sum rokna við. Um tað eydnast 
svium at vinna stig týskvøldið, 
so verður tað framvegis EM 
hondbóltur á heimavølli í 
Svøríki.

Í millumumfarinum hittast 
tvey tey bestu í bólkinum 
hjá Svøríki við tvey tey bestu 
í bólkinum hjá Íslandi og 
Danmark.

Tað snýr seg um 
Europa fyrr og nú
Hjálagda yvirlit vísir, at Europa 
eigur mannfólkahondbóltin. 
Tað eru bara europeisk lond, 
sum hava vunnið gull í OL, HM 
og – sjálvandi – EM kappingun­
um.

Yvirlitið sigur ikki frítt frá 
gongdini í Europa síðstu áttati 
árini.

 Undan seinna heimsbardaga 
var tað Týskland hjá Hitler, 
sum vann OL í Berlin í 1936 og 
HM í 1938, sum eisini var í týska 
høvuðsstaðnum.

Tá ið heimurin so dánt hevði 
fótað sær eftir seinna heims­
bardaga, var fyrsta HM kapp­
ingin í 1954. Svøríki vann bæði 
í 1954 – á heimavølli – og í 1958, 
tá ið nýggja europeiska landið 
Eysturtýskland var vertur. Tað 
vóru fýra ár millum tvær tær 
fyrstu HM kappingarnar eftir 
seinna heimsbardaga. So vóru 
tað trý ár ímillum kappingar­
nar fram til 1990. Síðani 1993 
hava tað verið tvey ár millum 
HM kappingarnar.

Fyrsta OL kappingin eftir 
seinna heimsbardaga var í 1972, 
tá ið leikirnir vóru í Týsklandi.

Felags fyri nógvu tær fyrstu 
HM og OL kappingarnar eftir 
seinna heimsbardaga var, 
at tað vóru londini í Eystur­
europa, sum vunnu gull. Har 
vóru statsamatørar, sum yrkis­
spælararnir eystanfyri vórðu 
nevndir, meðan tað tá ikki 
vóru so nógvir pengar í hond­
bóltinum vestanfyri.

Fyrsta EM endaspælið var í 
Portugal í 1994 ella góð fýra ár 
eftir, at múrurin fall og jarn­
tjaldið skrædnaði.

Í nítiárunum tók Svøríki 
seg fram millum tey bestu. 
Týskland og serliga Frakland 
hava vunnið nógv, og seinni 
hava Spania og so Danmark 
gjørt nógv um seg. Nú sæst 
einki millum tær bestu til áður 
stinnar hondbóltstjóðir, sum 

vóru í Eystureuropa undir 
kalda krígnum. Millum hesar 
vóru Rumenia og Jugoslavia, 
sum datt sundur í 1992.

Holland og Portugal hava 
altíð verið millum tær bestu 
í Europa í fótbólti. Áður hava 
hesi londini ikki staðið seg 
nakað serligt í hondbóli. Nú eru 
bæði Holland og Portugal við í 
endaspælinum. 

Annað vikuskiftið verður 
greitt, hvør verður nýggjur EM 
gullvinnari.

HONDBÓLTUR

Gullvinnarar í HM, EM og OL í hondbólti fyri menn

1936		 OL	 Týskland
1938		 HM	 Týskland
1954		 HM	 Svøríki
1958		 HM	 Svøríki
1961		 HM	 Rumenia
1964		 HM	 Rumenia
1967		 HM	 Tjekkoslovakia
1970		 HM	 Rumenia
1972		 OL	 Jugoslavia
1974		 HM	 Rumenia
1976		 OL	 Sovjetsamveldið
1978		 HM	 Vesturtýskland
1980		 OL	 Eysturtýskland
1982		 HM	 Sovjetsamveldið
1984		 OL	 Jugoslavia
1986		 HM	 Jugoslavia
1988		 OL	 Sovjetsamveldið
1990		 HM	 Svøríki
1992		 OL	 Russland
1993		 HM	 Russland
1994		 EM	 Svøríki
1995		 HM	 Frakland
1996		 EM	 Russland
1996		 OL	 Kroatia
1997		 HM	 Russland
1998		 EM	 Svøríki
1999		 HM	 Svøríki
2000		 EM	 Svøríki
2000		 OL	 Russland
2001		 HM	 Frakland
2002		 EM	 Svøríki
2003		 HM	 Kroatia
2004		 EM	 Týskland
2004		 OL	 Kroatia
2005		 HM	 Spania
2006		 EM	 Frakland
2007		 HM	 Týskland
2008		 EM	 Danmark
2008		 OL	 Frakland
2009		 HM	 Frakland
2010		 EM	 Frakland
2011		 HM	 Frakland
2012		 EM	 Danmark
2012		 OL	 Frakland
2013		 HM	 Spania
2014		 EM	 Frakland
2015		 HM	 Frakland
2016		 EM	 Týskland
2016		 OL	 Frakland
2017		 HM	 Frakland
2018		 EM	 Spania
2019		 HM	 Danmark
2020		 EM	
2020		 OL

Jóhan 
heldur fram
Føroyski Jóhan á Plógv 
Hansen var á danska 
dómaraseðlinum leygar­
kvøldið. Hann var ikki á 
vøllinum, tí Hans Lind­
berg røkti vongverjan í 
høgru allar 60 minuttir­
nar.

Jóhan er aftur á 
dómaraseðlinum, tá ið 
Danmark í kvøld fer at 
spæla ímóti Ungarn.

Danski venjarin skifti 
í morgun ein spælara, 
Morten Olsen, inn í hóp­
in. Út fór Jacob Holm. 
Lasse Svan er framvegis 
skaddur. Tí er sannlíkt, 
at Jóhan á Plógv Hansen 
eisini verður á dómara­
seðlinum mikukvøldið, tá 
ið Danmark fer at spæla 
ímóti Russlandi.

Íslendingar stórfegnast eftir at teir leygarkvøldið vunnu 31- 30 ímóti Danmark


